
Transcription

LE ROY Charles huictiesme de ce nom, envoya en Allemagne un gentil-homme
nommeé Bernage, seigneur de Cyvré pres Amboise, lequel pour faire bonne
diligence, & advancer son chemin, n’espargnoit jour ne nuict, en sorte qu'un soir
bien tard, arriva au chasteau d'un gentil-homme, ou il demada logis, ce qu’'a grand
peine peut avoir. Toutesfois quand le gentil homme entendit qu'il estoit serviteur
d’'un tel Roy, s’en alla au devant de luy, & le pria de ne se mal contenter de la
rudesse de ses gens : car a cause de quelques parens de sa femme, qui luy
vouloient mal, il estoit contrainct tenir sa maison ainsi fermée. Au soir ledict
Bernage luy dist I’occasion de sa legation, en quoi le gentilhomme s’offroit de faire
tout service a luy possible au roi son maistre : & le mena dedans sa maison, ou il le
logea & festoya honorablement. Et estant heure de soupper, le gentil-homme le
mena en une salle tendue de belle tapisserie : & ainsi que la viande fut apportée
sur la table, veit sortir de derriere la tapisserie une femme, la plus belle qu'’il estoit
possible de regarder, mais elle avoit la teste toute tondue, le demeurant du corps
habillé de noir a I’Allemande. Apres que le gentil-homme eut lavé avec ledict
Bernage, 1'on apporta 1’eau a ceste dame, qui lava, & s’en alla seoir au bout de la
table, sans parler a nul, ni nul a elle. Le seigneur de Bernage la regarda bien fort,
& luy sembla 1'une des plus belles dames qu’il eust jamais veu€, sinon qu’elle avoit
le visage bien pale, & la contenance fort triste. Apres qu’elle eut un peu mangé,
demanda a boire, ce que luy apporta un serviteur de leans, dedans un
esmerveillable vaisseau : car c’estoit la teste d’'un mort, de laquelle les pertuis
estoict bouchez d’argent : & ainsi beut deux ou trois fois la damoiselle. Apres
qu’elle eut souppé & lavé les mains, feit une reverence au seigneur de la maison &
s’en retourna derriere la tapisserie, sans parler a personne. Bernage fut tant
esbahy, de

